ԱՄՓՈՓԱԹԵՐԹ
[bookmark: _GoBack]  ՇԵՆՔԵՐԻ ԵՎ ՇԻՆՈՒԹՅՈՒՆՆԵՐԻ ՏԵԽՆԻԿԱԿԱՆ ՎԻՃԱԿԻ ՀԵՏԱԶՆՆՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ  ԵՎ ԱՌԱՋԱՐԿՈՒԹՅՈՒՆՆԵՐԻ

	ՀՀ արդարադատության նախարարություն

	07.11.2024թ.

	
	N//45030-2024

	Նախագծի վերաբերյալ հայտնոմ եմ․
   Նախագծով նախատեսվում է Հայաստանի Հանրապետության քաղաքաշինության կոմիտեի նախագահի հրամանով հաստատել «Բնակելի, հասարակական և արտադրական շենքերի և շինությունների տեխնիկական վիճակի հետազննության և անձնագրավորման կարգը»:
	Վերոնշյալի կապակցությամբ անհրաժեշտ ենք համարում մեջբերել հետևյալ կարգավորումները՝
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ /…/Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր/…/: 
Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	 «Քաղաքաշինության մասին» օրենքի 10-րդ հոդվածի 1-ին մասի 5-րդ կետի համաձայն՝ Կառավարությունը քաղաքաշինության բնագավառում հաստատում է շենքերի և շինությունների տեխնիկական վիճակի հետազննության և անձնագրավորման կարգերը:
	Վերոնշյալ դրույթներից բխում է, որ շենքերի և շինությունների տեխնիկական վիճակի հետազննության և անձնագրավորման կարգերը հաստատվում են ՀՀ կառավարության կողմից, և ոչ ՀՀ  քաղաքաշինության կոմիտեի նախագահի հրամանով:
	Միաժամանակ՝ հայտնում ենք, որ համապատասխան փոփոխությունների կատարումից հետո՝ Նախագիծն անհրաժեշտ է կրկին ներկայացնել պետական փորձագիտական եզրակացության:
	Ընդունվել է,
Կատարվել է համապատասխան փոփոխություն



